
L-OMM TAN-NIKET

Fil-belt imqgaddsa ta’ Gerusalem, l-imkien li fih ii-Zawwari jhoss
qalbu tinghafas, huwa [-Kalvarju; imma l-aktar li jaghsarlu qalbu wu
jgieghlu johrog dmugh minn ghajnejh huwa n-naqra t’artal Zghir, bejn
iz-3ewg artali kbar, il-wiehed ta’ fejn Gest kien imsallab u l-iehor ta’ fejn
radd Ruhu fuq is-salib, li fuq dal-artal Zghir tinsab is-sura mezzu bust ta’
Marija Omm tan-Niket, jew il-Madonna tal-Qalb Minfuda. Ir-Rhieb :Fran-
giskani ghassiesa ta’ dak l-imkien imqaddes kienu fehmu li jizraq wisq li 1-
Omm ta’ Gesu tkun hemm ma’ genb Binha waqt li kien ibati u jmut,
imnikkta taht is-salib tieghu.

U tassew Marija waqfet hada Binha fil-mewt kif kienet imaiet mieghu
fil-hajja. Mahtura sa minn qabel i2-2menijiet bhala siehba fil-hidma fed-
dejja ta’ Binha, ma setghetx tonqos li ma thunax hemm ukoll fejn kellu
jkun mitmum l-aqwa woghol tieghu. Fuq il-Blata tal-Golgota Gesu kien
midbuh w Marija, Ommu, sehbitu fit-temma tal-fidwa. B’idejha gholliet
’il fuq lil Binha, imsawwar mid-demm Vergni taghha, bhala debha, biex
iraqqad il-ghadab tal-Missier ghaldna, li mieghu konna midjiena, ukoll
jekk din il-ghotja timla bin-niket il-qalb ta’ Omm, taghha.

U fuq dan l-artal ¢kejken ahna ghandna nfitteu 1-Messija Feddej tagh-
na. Hemm, [’dik il-Qalb minfuda ta’ Marija, li kienet tat lil Kristu l-hajja
ta’ dil-art, insibu l-ghajn li tfawwar bl-ilma tal-Grazzja qaddisa, li tahsel
w tisfi lil rulina mtebbgha bid-dnubiet. Wieqfa b’qalbha minfuda taht is-
salib, issieheb lil Binha fit-twila agonija, fil-waqt li l-ghaziz demmu jcar-
éar ghal fidwa tal-erwieh. Mifnija bin-niket, quddiem ghajnejha tarah
imut... tisma’ l-ahhar ghajta tieghu... tarah imejjel rasu w jrodd l-ahhar
nifs ta’ hajtu... fil-hin li qalbu tkun imcéarrta mil-lanza tas-suldat. Iida
malli gewwa dirghajha kellha °l Binha Gesu mejjet, in-niket w s-soghba
taghha lahqu l-akbar qjies li tista’ ggarrab hlejqa.

Hemm hi s-Sultana tal-Martri! Marija, b’Gest Binha mejjet fi hdan-
ha; b’rasu mitluga fuq qalbha; b’xaghru mhabbel u maarrab bil-gharaq
u d-dmija, xbinu mtaqqab biv-vewk, fommu mbexxaq uw ghajnejh magh-
luga; idejh w riglejh minfuda u sidru miftuh w jnicei d-dmija. Liema
Mara qatt lahqet din il-qucéata tan-niket? U bhal ma Zammet f’qalbha
ghal bqija ta’ hajjitha kollha I-kliem w l-eghmil ta’ Binha, l-izjed li 2am-
met quddiem ghajnejha t-tifkira harxa tat-tbatijiet w l-mewt tieghu.

Hemm, f’dik is-sura fuq l-artal ckejken tal-Kalvarju, jidhru bhala
f’mera t-tbatijiet ta’ Gest l-Feddej taghna. F’dak il-Wié¢ tal-Omm tan-
Niket jidher l-ugiegh tal-qalb minfuda. F’ghajnejha mdemmgha tidher is-
soghba; f’xofftejha mbexxqa l-imrar; uw min jaf @’jara kieku wiehed jista’
jhares f’qalbha!

Tassew Ui jekk hija hekk is-sura, kiemet wisq aktar minn hekk ir-
realta. Imma hemm, fuq il-Blata tal-Kalvarju, quddiem dik is-sura mqad-
dsa id-dmugh li johrog minn ghajnejna jserrah lil qalbna, u n-niket w t-
tbatijiet taghna jihfiefu, u ruhna ssib sliem, u farag tas-sema!

ID-DIREZJONI.

